
Uunga siunnersuut: Immakkut angallatit angallatikullu umiarsualivinniittut
peernegartarnerat pillugu Inatsisartut inatsisaat nr. xx, xx. xxx 2017-imeersoq.
(Kommuninut, Nunagarfinnut, Isorliunerusunut, Attaveqgaqgatigiinnermut Inegarnermullu
Naalakkersuisoq)

Akissuteqaat
(Kommuninut, Nunagarfinnut, Isorliunerusunut, Attaveqgaqgatigiinnermut Inegarnermullu
Naalakkersuisoq)

Aappassaaneernegarnera

Naalakkersuisut sinnerlugit Sanaartornermut Ataatsimiititaliaq inatsisissatut siunnersuummik
suliagarnerminut atatillugu sulilluarsimaneranut qutsavigerusuppara.

Naalakkersuisut nuannaarutigalugu maluginiarpaat, ataatsimiititaliap isumagatigiissup
inatsisissatut siunnersuut akuerisassanngorlugu innersuukkaat aammalu siunnersuut
aappassaanneerneqgartussanngorlugu tunniukkaat.

Soorunami Naalakkersuisut pissutsit assigiinngitsut, Sanaartornermut Ataatsimiititaliap
ogaaseqarfigisai inassuteqarfigisaalu eqqumaffigissavaat. Taakkununnga ilanngullugu
Naalakkersuisut ilaatigut isaterinissamut tapiissutissanit aningaasat atorneganngitsut
agguaanneqarnissaannut periarfissat kingunerisassallu eqgartussavaat — soorunami
Naalakkersuisuni naalakkersuinikkut suliassagarfiit agguataarnegarnerat ataqqillugu.

Tamatumunnga ilanngullugu Naalakkersuisut umiarsuarnik nalunaarsuisarnermut
piginnittunillu kinaassusersiuisarnermut aaqqgiissutissatut siunnersuutissamik, UKA 2018-imi
agguaannegarsinnaasumut misissuisogarnissaanik pisariagartitsineq misissuiffiginiarpaat.
Tassungalu ilanngullugu immakkut angallatinik angallatikunillu piiaasarnermut
aningaasartuutinik matussutissanik sillimmasiisussaatitaanermik atuutsitsisogalersinnaanera
ilaatinneqgassaag.

Taamatut ogaaseqgarlunga inatsisissatut siunnersuut Inatsisartuni kajumittumik
suliassanngorlugu tunniuppara.

